
				এই পাতাটির মুদ্রণ সংশোধন করা প্রয়োজন। 
byrO
দুযোধন ।
রবীন্দ্র-রচনাবলী
আজি পাণ্ডুপুত্ৰগণে পরাভব বহি বনে যায় চলি- আজ আমি সুখী নহি, আজ আমি জয়ী ।
ধিক তোর ভ্রাতৃদ্রোহ। পাণ্ডবের কৌরবের এক পিতামহ সে কি ভুলে গেলি ?
ভুলিতে পারি। নে সে যে—
এক পিতামহ, তবু ধনে মানে তেজে এক নাহি। যদি হত দূরবতী পর
মধ্যাহ্নের তপনেরে দ্বেষ নাহি করে, কিন্তু প্ৰাতে এক পূর্ব-উদয়শিখরে দুই ভ্ৰাতৃসূর্যলোক কিছুতে না ধরে ।
আজি আমি একা ।
ক্ষুদ্র ঈর্ষা ! বিষময়ী ভুজঙ্গিনী !
ক্ষুদ্র নহে, ঈৰ্ষা সুমহতী । ঈর্ষা বৃহতের ধর্ম। দুই বনস্পতি মধ্যে রাখে ব্যবধান ; লক্ষ লক্ষ তৃণ একত্রে মিলিয়া থাকে বক্ষে বক্ষে লীন ; নক্ষত্ৰ অসংখ্য থাকে সৌভ্রাত্ৰবন্ধনেএক সূর্য, এক শশী । মলিন কিরণে দূর বন-অন্তরালে পাণ্ডুচন্দ্ৰলেখা আজি অস্ত গেল, আজি কুরুসূর্য একা— আজি আমি জয়ী !
আজি ধৰ্ম পরাজিত । লোকধর্ম রাজধর্ম এক নহে পিতঃ ! লোকসমাজের মাঝে সমকক্ষ জন সহায় সুহৃদ-রূপে নির্ভর বন্ধন । কিন্তু রাজা একেশ্বর ; সমকক্ষ তার মহাশত্ৰু, চিরবিদ্ম, স্থান দুশ্চিন্তার, সম্মুখের অন্তরাল, পশ্চাতের ভয়, অহনিশি যশঃশক্তিগৌরবের ক্ষয়, ঐশ্বর্যের অংশ-অপহারী । ক্ষুদ্র জনে বলভাগ করে লয়ে বান্ধবের সনে রহে বলী ; রাজদণ্ড যত খণ্ড হয় তত তার দুর্বলতা, তত তার ক্ষয় । একা সকলের উদ্ধের্ব মস্তক আপনি যদি না রাখিবে রাজা, যদি বহুজন
বহুদূর হতে র্তার সমুদ্ধত শির

